
Izjava:  Visoki  predstavnik
savjetuje  strankama  da
iskoriste priliku i formiraju
Vladu HNK
Reakcije političkih stranaka koje su odgovorne za neuspjeh u
formiranju Vlade HNK, kako se navodi u današnjem tisku, još
jednom  podcrtavaju  sramotno  gubljenje  vremena  i  izigrano
povjerenje birača, što je i prouzročilo ovakvu situaciju.

“Kao i građani, i ja sam očekivao neke znake zrelosti nakon
“žutog kartona” koji je jučer pokazan strankama i njihovim
liderima. Prve reakcije stranačkih lidera, nakon sedam mjeseci
nesposobnosti da formiraju vladu, pokazuju da oni i dalje
stavljaju  svoje  stranačke  interese  iznad  javnoga  interesa.
Uporno  neprepoznavanje  potrebe  da  se  prioritetno  formira
kantonalna vlada i da se odgovornost preuzme u vlastite ruke
je skandalozno”, izjavio je danas Visoki predstavnik Christian
Schwarz-Schilling.

“Očekujem da odgovorne osobe bez odlaganja rade na rješavanju
ovog pitanja. I dalje postoji šansa da političke stranke i
pojedinci  koji  su  odgovorni  za  ovu  situaciju  nastave  bez
odlaganja raditi na ovim pitanjima ali, ja sam sada i izravno
uključen u ovo pitanje i moje mjere će i za stranke i za
pojedince  postajati  sve  oštrije  sve  dok  vlada  ne  bude
formirana”,  dodao  je  Visoki  predstavnik.

